
MAHIGPIT NA IPINAPATUPAD NA DIREKTIBA PARA 

SA MGA PAGTITIPON 
 

*Pakikumpirma na ang inyong pagtitipon ay pinapayagan sa ilalim ng Kautusan ng 
Estado. Kung mayroong pagkakaiba sa pagitan ng Kautusan ng local na County at ng 

Kautusan ng Estado, ang mas mahigpit na kautusan ang dapat sundin.* 

Ang impormasyon tungkol sa Kautusan ng Estado at patnubay ng Estado ay makikita sa 
covid19.ca.gov   

Inilabas: Hulyo 14, 2020 
Binago: Setyembre 24, 2020  

Kabuuang ipinagbawal ng Opisyal ng Pangkulusugan ng Estado ang lahat ng uri ng 
panloob at panlabas na mga pagtitipon sa buong estado, na may limitadong pagbubukod 

para sa worship services, seremonyang pangkultura gaya ng mga kasal at libing, at protesta 
o mga pampulitikong aktibidad.  

 
Ang lahat ng mga pagtitipon ay napapailalim sa mga mahigpit na kinakailangan ng 

Direktibang ito. 
 

Tandaan: Habang ang mga seremonya ng kasal ay maaaring maganap sa labas na napapa 
ilalim sa mga mahigpit na kinakailangan ng Direktibang ito, nilinaw ng Estado na ang       

“mga [w]edding reception/parties/celebrations ay HINDI pinapayagan sa ngayon” sa ilalim 
ng mga kautusan ng Opisyal ng Pampublikong Pangkalusugan ng Estado. 

 

Habang kumakalat pa rin ang COVID-19 sa ating komunidad, ang Opisyal ng Pangkalusugan ay 
mariing hindi hinihikayat ang anumang pagtitipon na kasama ang mga tao mula sa ibang 
kabahayan. Ang mga panloob na pagtitipon ay partikular na mapanganib dahil ang pagkalat ng 
COVID-19 ay mas madaling nangyayari sa mga panloob na mga lugar kaysa sa labas, at patuloy 
na malawak na kumakalat ang COVID-19. Ang bilang ng kaso sa County ay tumataas, at ang 
pinakabagong ebidensiyang siyentipiko ay nagbibigay diin sa panganib na nauugnay sa pagkalat 

ng virus sa mga panloob na lugar. Alinsunod dito, ang mga panloob na pagtitipon ay patuloy 
na pinagbabawal sa ngayon. Ngunit pinapayagan ang panlabas na mga pagtitipon hangga’t ang 
lahat na dumadalo sa panlabas na pagtitipon ay mahigpit na sumusunod sa lahat na mga 
kinakailangang gawin na nakasaad sa ibaba para mabawasan ang panganib at hangga’t maaari 
mapanatiling ligtas ang lahat na dumalo. 

Ang "pagtitipon" ay isang kaganapan, o pagpupulong na pinagsasama-sama ang maraming tao 
mula sa magkahiwalay na mga kabahayan sa isang solong espasyo, sa loob o sa labas, sa 
parehong oras at sa isang nakaayos na paraan — tulad ng isang kasal, banquet, conference, 
religious service, pista , fair, party, performance, barbecue, protesta, o piknik. Bagaman 
pinapayagan ng County na maganap ang lahat ng katulad na mga panlabas na pagtitipon 
alinsunod sa Direktibang ito, sa ngayon ay pinapayagan lamang ng Estado ang mga pagtitipon 
para sa mga layunin ng mga worship services, mga seremonyang pangkultura tulad ng mga 
libing at kasal (ngunit pinagbabawal ang mga wedding reception), at protesta o mga 
pampulitikong aktibidad. Dahil ang mas mahigpit na mga kinakailangan ay nalalapat, ang 
tanging panlabas na pagtitipon lamang na pinapayagan sa County ay ang mga pinapayagan ng 
Estado. 

Hindi kasama sa maituturing na isang pagtitipon ang mga nasa, at ang Direktibang ito ay hindi 
nalalapat sa, silid-aralan; mga lugar kung saan ang mga tao ay maaaring naglalakbay (tulad ng 
mga istasyon ng tren at paliparan); mga lugar kung saan ang mga tao ay nasa parehong 
pangkabuuang espasyo sa parehong oras ngunit gumagawa ng magkahiwalay na mga aktibidad, 
tulad ng mga tanggapan ng medikal, ospital, o mga lugar sa negosyo tulad ng mga tanggapan, 
tindahan, at restaurant kung saan ang mga tao ay maaaring nagtatrabaho, namimili, o kumakain 
sa parehong pangkabuuang lugar ngunit hindi nagtitipon sa isang organisadong paraan. Hindi rin 
kasama sa maituturing na isang pagtitipon ang mga panloob na pagpupulong sa pagitan ng mga 
empleyado ng isang negosyo na ginaganap sa pasilidad o lugar ng trabaho ng negosyo. Ang mga 
aktibidad na iyon ay napapailalim sa magkakahiwalay na mga kinakailangan at patnubay na 
nakasaad sa Kautusan ng Opisyal ng Pangkalusugan ng Hulyo 2 at/o iba pang Direktiba ng 
Opisyal ng Pangkalusugan. 

Ipinapaliwanag ng Direktibang ito ang mga lokal na kinakailangan para sa mga pagtitipon sa 
Santa Clara County. Itong Direktiba ay mahigpit na ipinapatupad, at ang kabiguang sundin 
ito ay paglabag sa Kautusan ng Opisyal ng Pangkalusugan na inilabas noong Hulyo 2, 2020 
("Kautusan"). 

Ang Kautusan na Inilabas noong Hulyo 2, 2020 

Ang Kautusan ay nagpapataw ng ilang mga paghihigpit sa lahat ng mga negosyo at aktibidad 
upang matiyak na ang County ay mananatiling ligtas hangga't maaari. Ang lahat ng mga negosyo 
(kabilang ang mga non-profit, pang-edukasyon na entidad, at iba pang entidad ng negosyo, 
anuman ang istruktura ng korporasyon nito) na nag-oorganisa o nag-host ng mga pagtitipon—
tulad ng mga institusyong panrelihiyon, mga lugar ng kasal, mga tagapagplano ng kasal, mga 
convention center, at mga pasilidad sa pagpaupa ng conference/meeting room — dapat sumunod 
sa sumusunod na mga kinakailangan: 

• Protokol sa Pagdistansya sa Ibang Tao: Dapat magkumpleto at magsumite ang lahat ng 
mga negosyo ng pinakabagong bersyon ng Protokol sa Pagdistansya sa Ibang Tao sa 
County gamit ang online form, makukuha dito. Ang Protokol ay isinumite sa ilalim ng 
parusa na bawal ang pagsisinungaling, nangangahulugan na ang lahat ng nakasulat sa 
form ay dapat totoo at tumpak sa kaalaman ng pumirma, at ang pagsusumite ng maling 
impormasyon ay isang krimen. Ang Protokol ay dapat na maipamahagi sa lahat ng mga 
manggagawa, at dapat itong magagamit ng lahat ng mga opisyal na nagpapatupad ng 
Kautusan. Ang mga negosyo ay may pananagutan sa pagtitiyak na naunawaan at nasanay 
ang mga manggagawa sa mga kinakailangan ng Protokol sa isang wika na naiintindihan 
nila. 
 

• Palatandaan: Ang lahat ng mga negosyo ay dapat mag-print ng (1) isang na-update na 
Palatandaan na COVID-19 PREPARED at (2) isang Talaan ng Impormasyon ng Bisita ng 
Protokol sa Pagdistansya sa Ibang Tao, at dapat na mailagay ang dalawang ito na 
madaling makita sa lahat ng mga pasukan ng pasilidad. Ang mga ito ay magagamit para 
sa pag-print pagkatapos ng pagsumite sa online ng Protokol sa Pagdistansya sa Ibang 
Tao. 

• Mga Panakip sa Mukha: Ang bawat isa na nasa pasilidad ng negosyo o lugar ng 
trabaho ay dapat magsuot ng panakip sa mukha sa lahat ng oras (maliban sa mga maliliit 
na bata, sa mga taong hindi makatakip sa mukha dahil sa payong medikal, o para sa 
komunikasyon ng o sa mga taong may kapansanan sa pandinig). 

 
Mga Mahigpit na Kinakailangan para sa Lahat ng mga Pagtitipon 

Sa kabuuan, kung marami ang nakasalamuha ng isang tao sa isang pagtitipon, ang mas malapit 
na pisikal na pakikipagsalamuha, at mas mahabang oras ng pakikipagsalamuha, mas mataas din 
ang panganib na maaaring maikalat ang impeksyon ng isang taong may COVID-19 sa ibang tao. 
Kung hindi lahat ay sumusunod sa mga patakaran para sa ligtas na pagtitipon, ang panganib sa 
pagkalat ng COVID-19 ay magiging mas mataas. Batay sa mga prinsipyong iyon, ang mga 
direktiba ng Opisyal ng Pangkalusugan para sa lahat ng mga pagtitipon ay: 

https://www.sccgov.org/sites/covid19/Pages/social-distancing-protocol.aspx

1. Magtipon Lamang sa Labas 

• Ang mga pagtitipon na nangyayari sa labas ay mas ligtas kaysa sa mga panloob na 
pagtitipon. Ang lahat ng mga pagtitipon ay dapat na maganap sa labas, maliban sa 
mga dadalo na maaari lamang pumasok sa loob para gumamit ng banyo, hangga’t ang 
mga banyo ay madalas na nililinis. 

• Ang mga pagtitipon ay maaaring maganap sa mga panlabas na espasyo na natatakpan 
ng mga payong, canopy, awning, bubong, at iba pang my lilim na mga istraktura 
hangga’t hindi bababa sa tatlo (o 75%) ng mga gilid ng espasyo nito ay bukas sa 
labas. 

2. Huwag Dumalo sa mga Pagtitipon Kung Hindi Maganda ang Iyong Pakiramdam o Kayo 
ay nabibilang sa Grupo na nasa Mataas na Panganib (High-Risk) 

• Kung hindi maganda ang iyong pakiramdam, may kahit anong sintomas ng COVID-
19 (lagnat, ubo, kakapusan ng paghinga, panginginig, pagpapawis sa gabi, pananakit 
ng lalamunan, pagkahilo, pagsusuka, pagtatae, pagkapagod, pananakit ng kalamnan o 
ng katawan, pananakit ng ulo, pagkalito, o pagkawala ng panlasa/pang-amoy), 
manatili sa bahay at hindi dumalo sa anumang pagtitipon. 

• Gaya ng ipinaliwanag sa pahina ng Mga Tao na Nangangailangan ng Karagdagang 
Pag-iingat, ang mga taong may mataas na panganib sa malubhang sakit o pagkamatay 
mula sa COVID-19 ay mariing hinihimok na huwag dumalo sa anumang pagtitipon. 

3. Ang Lahat ng Mga Pagtitipon ay Dapat Magkaroon ng isang Natukoy at Itinalagang 
Host, na Responsable sa Tiyak na Pagpapatupad Ng Lahat ng mga Kinakailangan 

• Ang isang partikular na tao o negosyo (kabilang ang mga non-profit, mga 
organisasyong panrelihiyon, mga entidad ng pang-edukasyon, o iba pang entidad 
ng negosyo) ay siyang dapat maging host para sa isang pagtitipon at tumitiyak sa 
pagsunod sa lahat ng mga kinakailangan sa Kautusan at sa Direktibang ito.  

• Ang host ay kailangang magkaroon ng listahan ng mga pangalan at contact 
information ng lahat ng mga kalahok sa pagtitipon. Kung ang isang kalahok ay 
nasuring positibo para sa COVID-19, ang host ay ligal na kinakailangang tumulong 
sa Departamento ng Pampublikong Pangkalusugan ng County sa anumang 
imbestigasyon ng kaso at pagsusubaybay sa mga nakipagsalamuha na nauugnay sa 
pagtitipon. Ang Pampublikong Pangkalusugan ay humihiling lamang ng listahan ng 
mga dumalo kung ang isang dumalo ay nasuring positibo sa COVID-19, at ang 
impormasyon na may kaugnayan sa pagtitipon ay gagamitin lamang para sa mga 
layunin ng pampublikong pangkalusugan. 

https://www.sccgov.org/sites/covid19/Pages/learn-what-to-do.aspx#precautions
https://www.sccgov.org/sites/covid19/Pages/learn-what-to-do.aspx#precautions

4. Ugaliin ang Pagdistansya sa Ibang Tao at Kalinisan ng Kamay sa mga Pagtitipon 

• Sa lahat ng mga pagtitipon ang bawat isa ay dapat manatili ng hindi bababa sa 6 
na talampakan ang layo mula sa ibang mga tao (maliban sa mga tao na nasa 
kanilang sariling kabahayan) sa lahat ng oras. 

• Ang pag-aayos ng mga upuan ay dapat magkaroon ng distansya na hindi bababa sa 6 
na talampakan (sa lahat ng mga direksyon — harap-sa-likod at sa magkatabi) sa 
pagitan ng iba't ibang mga kabahayan. Magagawa ito sa pamamagitan ng paglalagay 
ng mga upuan nang magkahiwalay, o para sa mga nakapirming upuan tulad ng mga 
benches o pews, sa pamamagitan ng pagmamarka ng mga hilera at pagpapahiwatig ng 
mga lugar kung saan pwedeng umupo gamit ang tape. Ang mga upuan at lamesa ay 
dapat i-sanitize pagkatapos ng bawat paggamit.  

• Ang bawat isa sa isang pagtitipon ay dapat madalas na maghugas ng kanilang mga 
kamay gamit ang sabon at tubig, o gumamit ng sanitizer para sa kamay kung walang 
sabon at tubig. Ang host ay dapat maglagay ng mga pasilidad sa paghuhugas ng 
kamay o sanitizer para sa kamay na magagamit ng mga kalahok. 

• Ipinagbabawal ang paggamit ng mga pinagsasaluhang bagay sa isang pagtitipon. Ang 
mga tao ay dapat magdala ng kanilang mga kumot para sa piknik, mga banig para sa 
pagpanalangin, mga hymnal/religious text, at mga kaparehong bagay. Ang anumang 
gamit na karaniwang ipinapasa ng kamay-sa-kamay, tulad ng kahon ng donasyon, ay 
dapat ilagay sa isang nakapirming lugar para mailagay ng mga tao ang kanilang mga 
donasyon nang paisa-isa. Ang anumang mga mikropono o podium na ginagamit ng 
karamihan ay dapat i-sanitize pagkatapos ng bawat paggamit. 

5. Magsuot ng Panakip sa Mukha upang Mapigilan ang Pagkalat ng COVID-19 

• Maliban sa inilarawan sa ibaba, ang lahat ng tao ay dapat magsuot ng panakip 
sa mukha sa lahat ng oras sa isang pagtitipon. (maliban sa mga maliliit na bata, sa 
mga taong na hindi makatakip sa mukha dahil sa payong medikal, o para sa 
komunikasyon ng o sa mga taong may kapansanan sa pandinig). 

• Ang mga tao sa mga panlabas na pagtitipon ay maaaring magtanggal ng kanilang mga 
panakip sa mukha upang kumain, uminom, mag-ehersisyo, o maglaro ng non-contact 
sports, hangga't mananatili sila ng hindi bababa sa 6 na talampakan na layo mula sa 
lahat na nasa labas ng kanilang sariling kabahayan, at muling magsuot ng kanilang 
panakip sa mukha kapag natapos na ang kanilang aktibidad. 

o Hangga't maaari, ang anumang pagkain o inumin sa mga panlabas na pagtitipon 
ay dapat nasa mga maitatapong pang-isang gamitan na lalagyan. Kung ang 

pagbibigay ng mga pang-isang gamitan na mga lalagyan ay hindi posible, ang 
pagkain at inumin ay dapat na ihain ng isang tao na madalas na naghuhugas ng 
kanilang mga kamay at nagsusuot ng mga disposable na guwantes at panakip sa 
mukha. 

Ang mga self-serve na mga gamit mula sa mga komunal na lalagyan ay hindi 
pinapayagan. 

• Kung ang isang panlabas na pagtitipon ay nagsasangkot ng isang pagtatanghal, maaaring 
tanggalin ng mga performers/presenters ang kanilang mga panakip sa mukha habang sila 
ay aktibong nagsasalita, ngunit dapat nilang mapalitan kaagad ang kanilang mga panakip 
sa mukha pagkatapos nilang matapos. Sinumang nagtanggal ng kanilang panakip sa 
mukha para magsalita ay mariing hinihimok na magpanatili ng hindi bababa sa 10 
talampakan na distansya mula sa lahat na hindi miyembro ng kanilang kabahayan 
hanggang sa mapalitan ang kanilang panakip sa mukha. 

o Halimbawa 1: Ang isang hukom ay nangangasiwa sa seremonya ng kasal. 
Maaaring tanggalin ng hukom ang kanilang panakip sa mukha habang ginagawa 
ang serbisyo sa kasal, ngunit dapat silang manatili ng hindi bababa sa 10 
talampakan na layo mula sa lahat ng tao na nasa labas ng kanilang kabahayan 
(kasama na ang mag-asawa na ikakasal) hanggang sa matapos silang magsalita at 
isuot nila muli ang kanilang panakip sa mukha. 

o Halimbawa 2: Ang isang kumpanya ng teatro ay nagsasagawa ng panlabas na dula 
sa isang lokal na park. Ang dula ay walang live na madla at naka-livestream sa 
mga malalayong manonood (remote viewers). Ang mga performer sa dula ay 
maaaring tumanggal ng kanilang mga panakip sa mukha upang magsalita hangga't 
mananatili sila ng hindi bababa sa 10 talampakan na layo mula sa lahat ng tao na 
wala sa kanilang kabahayan (kasama ang mga kapwa performer) hanggang sa 
matapos silang magsalita at isuot nila muli ang kanilang mga panakip sa mukha. 
Tandaan na ang mga performer na ito ay maaaring hindi tumanggal ng kanilang 
mga panakip sa mukha upang kumanta, dahil ang pag-awit nang walang panakip 
sa mukha ay mahigpit na ipinagbabawal sa lahat ng mga pagtitipon. 

• Maaari ring tanggalin ang mga panakip sa mukha upang matugunan ang mga agarang 
pangmedikal na pangangailangan (halimbawa, upang gumamit ng inhaler para sa hika, 
gumamit ng mga gamit na kinakailangan upang ma-manage ang diyabetis, uminom ng 
gamot, o kung nakakaramdam ng pagkahilo). 

6. Paisa-isahin ang mga Dumadalo sa mga Pagtitipon  

• Para sa mga pagtitipon na may potensyal na daluhan ng mas malaking grupo, tulad ng 
mga pagpupulong sa komunidad o serbisyong panrelihiyon, isaalang-alang ang pag-

aalok ng maraming sesyon, na nangangailangan ng mga reserbasyon para limitahan 
ang pumapasok sa bawat sesyon, paisa-isahin ang pagdating at pag-alis, at hihikayatin 
o kakailanganin na ang parehong grupo ay manatili nang magkasama (halimbawa, 
ang Grupo A ay dumadalo sa serbisyong pagsamba sa umaga ng Linggo kada linggo, 
at ang Grupo B ay dumadalo sa hiwalay na serbisyong pagsamba sa gabi ng Martes 
kada linggo).  

• Walang limitasyon sa bilang ng mga pagtitipon na maaaring gaganapin sa iba't ibang 
oras sa isang araw—halimbawa, ang isang moske ay maaaring magsagawa ng mga 
serbisyo sa pagdarasal limang beses sa isang araw—hangga't (i) bawat pagtitipon ay 
sumusunod sa lahat ng mga patakaran, at (ii) ang mga banyo, upuan at lamesa, at iba 
pang mga kagamitan na madalas na mahawakan ay maayos nai-sanitize sa pagitan ng 
mga pangkat. 

• Maaaring mag-host ang isang lugar ng maraming mga panlabas na pagtitipon nang 
sabay-sabay (halimbawa, maramihang maliliit na barbecue sa isang malaking 
panlabas na espasyo tulad ng isang 20-ektaryang ranch)—hangga't: 

o Ang bawat pagtitipon ay sumusunod sa lahat ng mga patakaran sa Kautusan at sa 
Direktibang ito. 

o Ang bawat pagtitipon ay may sariling lugar na minarkahan ng madaling makitang 
palatandaan, mga harang o mga lubid, at mayroong isang sona sa pagitan na hindi 
bababa sa 100 talampakan sa pagitan ng mga hangganan ng dalawang 
magkakahiwalay na pagtitipon. 

o Ang lahat sa pagtitipon, kabilang na ang mga host, mga manggagawa, at mga 
bisita, ay hindi naghahalo sa pagitan ng o sa iba't ibang mga pagtitipon at 
mahigpit na mananatili sa kanilang sariling lugar. 

o Mayroong sapat na mga pasilidad ng banyo, o isang sistema ng paggamit ng mga 
pasilidad ng banyo, na ang mga kalahok mula sa iba't ibang pagtitipon ay hindi 
nakikipagsalamuha sa isa't isa kapag ginagamit nila ang banyo. 

7. Pagdalo 

• Ang pinakamataas na bilang ng mga taong pinapayagan sa isang panlabas na 
pagtitipon ng anumang uri ay 60 katao (kahit na ang espasyo ay sapat na upang 
payagan ang wastong pagdistansya para sa mahigit na 60 katao). Kasama dito ang 
lahat na naroroon, tulad ng mga host, mga manggagawa, at mga bisita. Ang espasyo 
ay dapat may sapat na laki upang ang lahat sa pagtitipon ay maaaring makapanatili ng 
hindi bababa sa 6 na talampakan na distansya mula sa sinuman (maliban sa mga tao 

mula sa kanilang sariling kabahayan). 

 Halimbawa 1: Ang isang maliit na simbahan ay nagho-host ng seremonya ng 
libing sa bakuran nito. Ang bakuran ng simbahan ay may sapat lamang na laki 
upang payagan ang 15 katao na madaling makapanatili ng 6 na talampakan na 
distansya sa pagitan ng mga kabahayan sa lahat ng oras. Hindi hihigit sa 15 
katao ang maaaring naroroon sa seremonya ng libing. 

 Halimbawa 2: Ginawa ng mag-asawa sa labas ang seremonya ng kanilang 
kasal sa isang makasaysayang hotel. Ang panlabas na espasyo ng seremonya 
ay may sapat na laki para sa 250 katao upang mapanatili ang 6 na talampakan 
na pagdistansya. Kahit na, hindi hihigit sa 60 katao ang maaaring 
naroroon sa seremonya ng kasal, dahil ang 60 ang pinakamataas na 
bilang sa mga panlabas na pagtitipon. 

8. Mga Panuntunan para sa Pag-awit, Pagsigaw, at mga Hinihipang Instrumento sa 
Panlabas na Pagtitipon 
 

Ang pag-awit, pagsisigaw, o pagtugtog ng mga hinihipang instrumento ay lubos na nagdaragdag 
ng panganib sa pagkalat ng COVID-19 sapagkat ang mga aktibidad na ito ay nagpapalala sa 
paglabas ng mga respiratory droplets at fine aerosols sa hangin. Samakatuwid, napapailalim sila 
sa mga sumusunod na alituntunin at rekomendasyon. 
 

• Lahat ng mga tao na kumakanta o umaawit ay dapat magsuot ng panakip sa mukha 
sa lahat ng oras habang kumakanta o umaawit, kasama ang sinumang indibidwal na 
namumuno ng isang kanta o awit. Dahil ang mga aktibidad na ito ay nagdudulot ng 
napakataas na panganib sa pagkalat ng COVID-19, ang mga panakip sa mukha ay 
partikular na mahalaga upang mabawasan ang pagkalat ng mga respiratory droplets at 
fine aerosols; samakatuwid, ang mga taong hindi makakapagsuot ng panakip sa 
mukha dahil sa medikal o iba pang mga kadahilanan ay maaaring hindi kumanta o 
umawit.  

o Katulad nito, dapat takpan ang bukasan ng anumang hinihipang instrumento 
(halimbawa., na may tela) upang mabawasan ang pagkalat ng mga respiratory 
droplets mula sa instrumento. 

• Ang mga taong kumakanta, sumisigaw, umaawit, o tumutugtog ng mga hinihipang 
instrumento ay mariing hinihimok na panatilihin ang mas mataas na pagdistansya sa 
ibang tao na higit sa 6 na talampakan upang higit na mabawasan ang panganib.  

• Ang mga taong kumakanta o umaawit ay mariing hinihimok na gawin ito sa isang 
tahimik na tunog (sa o sa ibaba ng lakas ng isang normal na boses ng pagsasalita).  

• Ang instrumentong pangmusika na hindi kinabibilangan ng mga hinihipang 
instrumento (nangangahulugang anumang instrumento na pinapatugtog ng bibig, 
tulad ng isang trumpeta o clarinet) ay pinapayagan hangga't ang musikero ay 
makapagpanatili ng hindi bababa sa 6 na talampakang distansya sa ibang tao.  

• Ang pagkanta, pag-awit, at pagtugtog ng mga hinihipang instrumento ay mahigpit na 
ipinagbabawal sa loob kung may mga miyembrong naroon na kabilang sa higit pa sa 
isang kabahayan. 

 
Manatiling may Kaalaman 

Para sa mga sagot sa mga madalas na mga katanungan tungkol sa industriya at iba pang mga 
paksa, mangyaring tingnan ang pahina ng FAQ. Pakitandaan na ang Direktibang ito ay 
maaaring ma-update. Para sa kasalukuyang impormasyon sa Kautusan ng Opisyal ng 
Pangkalusugan, bisitahin ang website ng Departamento ng Pampublikong Pangkalusugan ng 
County sa www.sccgov.org/coronavirus. 
 

http://www.sccgov.org/coronavirus

